
5.1 KA ‘IKENA NUI
Kuhikuhi nā palapala ̒ āina o loko o ka Papahana Laulā 
i nā wahi e waiho nei a e manaʻo ʻia nei no ka hoʻolilo 
i ʻāina e hoʻohana ʻia, kuhi pū ʻia nā kumu waiwai, a 
me nā pono lako a puni ka mokupuni. Hōʻike ʻia ma 
nā palapala ʻāina kahi e waiho nei nā kumu waiwai, 
nā kaupalena ʻana, me ke kūkulu kauhale ʻana. Kuhi 
pū nō lākou i nā wahi e kūpono paha no ka hoʻoulu 
kauhale ʻana i ka wā e hiki ana. Ua hana ʻia ia mau 
palapala ʻāina i kohu like ai i ko ka Papahana Laulā 
mau kulekele. Ua manaʻo ʻia, e hoʻohana a kuhi ʻia nō 
lākou kekahi i kekahi i ka wā e manaʻo ai i nā palapala 
noi hoʻolilo ʻāina a me nā kulekele paha o ka wā e 
hiki ana.  

Komo i loko o ka Papahana Laulā 2000 ʻelua pūʻulu 
palapala ʻāina kulekele (Ka Hoʻohana ʻĀina a me nā 
Kumu Waiwai Hoʻoilina). Komo i loko o kēia Papahana 
Laulā he ʻeono pūʻulu palapala ʻāina kulekele:

• Ka Hoʻohana ʻĀina i ka Wā e Hiki ana (Paukū 
5.2) 

• Nā Kumu Waiwai Hoʻoilina (Paukū 5.3)
• Nā Mea e Pōʻino ai (Paukū 5.4)
• Ka ʻŌnaepuni (Paukū 5.5)
• Nā Pono Lako Noa i ka Lehulehu (Paukū 5.6)
• Ka Halihali ʻŌhua (Paukū 5.7)

Aia i nā pūʻulu palapala ̒āina kulekele pākahi he pūʻulu 
nona he ʻehiku palapala ʻāina: He palapala ʻāina o ka 
mokupuni holo ʻokoʻa, a me kekahi palapala ʻāina 
hōʻike ākea no nā moku hoʻolāla pākahi he ʻeono. 
Koe nā palapala ʻāina no ka halihali ʻōhua, ʻelua ona 
palapala ʻāina: ʻo kekahi nāna e kuhi ana i ka neʻe aku 
neʻe mai o kānaka, a ʻo kekahi e kuhi ana i ka waiho o 
nā alanui me nā alahele. ʻO ke kūlana a me ka hana o 
nā palapala ʻāina pākahi, wehewehe ʻia nō ma kinohi 
o kēlā a me kēia paukū.

5.0 NĀ PALAPALA ‘ĀINA KULEKELE
Hōʻike ʻia ko ka Papahana Laulā kulekele no nā wahi hakahaka ma 
loko o kekahi mau palapala ʻāina nāna e kuhikuhi i nā wahi o nā 
kaupalena ʻana, nā kumu waiwai, a me nā wahi kūpono i ka ulu 
ʻana aʻe.

5.2 NĀ PALAPALA ‘ĀINA HO‘OHANA ‘ĀINA O KA WĀ 
E HIKI ANA
Aia i loko o ko ka Papahana Laulā mau Palapala ʻĀina Hoʻohana ʻĀina he palapala ʻāina, hoʻokahi ʻīniha ma ia 
palapala he 4 mile ke ana maoli aku, a he ʻeono palapala ʻāina moku, hoʻokahi ʻīniha ʻo ia hoʻi he 1, 2, a 3 paha 
mile ke ana maoli aku. Ua manaʻo ʻia nō, na ia mau palapala ʻāina e palapala aku i nā ʻano maikaʻi e hoʻohana 
ʻia ai ka ʻāina, i mea e kuhi ʻia ai nā wahi kūpono ke kūkulu ʻia, a me ke kuhi ʻana aku i nā wahi e mālama ʻia, 
ʻaʻole e kūkulu. 

Ke Kumu o nā Palapala ʻĀina Hoʻohana 
ʻĀina:

• I kuhi ʻia nā wahi nona ka hoʻomāhuahua 
kauhale i loaʻa ʻē, kuhi pū ʻia nā wahi kūpono 
no ke kūkulu kauhale ʻana.

• I kuhi ʻia nā wahi kūpono no ka mālama ʻana 
ma ko lākou ʻano e waiho nei, ʻaʻole e kūkulu 
kauhale.

• I kuhi ʻia nā wahi “Kūlohelohe” a hoʻolilo ʻia 
kona kāʻei i mea e pale ʻia nā wahi laumania 
me nā kahawai ʻaʻole e hāneʻe wale aku i ka wā 
e kūkulu ʻia ai kauhale.

• I alakaʻi no ka wā hoʻomākaukau Papahana 
Kaiaulu i hoʻomākaukau a hoʻoponopono paha 
i nā kānāwai a lula hoʻi no ka hoʻohana ʻāina 
ʻana, e like me, ʻaʻole naʻe kaupalena ʻia penei: 
nā hoʻoponopono ʻana i ke Kānāwai Hoʻolilo 

Kāʻei ʻĀina Hoʻomaopopo a me nā Palapala 
ʻĀina Hoʻolilo Kāʻei hoʻi, nā kānāwai loli kāʻei 
ʻāina, nā hoʻoponopono ʻana i nā lula a palena 
paha o ka Wahi Hoʻoponopono Kūikawā 
(SMA), nā hoʻoponopono ʻana i ke Kānāwai 
Kaiahale, a me ka hoʻomākaukau ʻana i nā 
kānāwai hou a lula hou hoʻi.

• I lilo i hoa kūkā i ka wā e hāpai ʻia ai he 
papahana hou ma lalo o ke kālā Kalana a 
Mokuʻāina paha.

• I alakaʻi hoʻi i ka wā e heluhelu ʻia ai nā 
palapala ʻimi ʻae no ke kūkulu kaiahale a 
hoʻohana ʻāina hoʻi. ʻAʻole ma ka Palapala ʻĀina 
Hoʻohana ʻĀina o ka Papahana Laulā wale nō e 
pāpā ʻia ai ka hoʻohana ʻāina i ʻae mua ʻia e ke 
Kānāwai Hoʻolilo Kāʻei ʻĀina Hoʻomaopopo, e 
ka palapala ʻae paha.

Ka ʻIkena mai Luna iho iā Wailua, Moku Kauaʻi Hikina

Kiʻi 5-4 Palapala ʻĀina Hoʻohana ʻĀina no Kauaʻi Hema

Kiʻi 5-5 Palapala ʻĀina Hoʻohana 

Kiʻi 5-6 Palapala ʻĀina Hoʻohana ʻĀina no Kauaʻi Hikina

Kiʻi 5-7 Palapala ʻĀina Hoʻohana 
ʻĀina no Kauaʻi ʻĀkau

5.3 NĀ PALAPALA ‘ĀINA KUMU WAIWAI HO‘OILINA
Komo i loko o ko ka Papahana Laulā Pūʻula Palapala 
ʻĀina Kumu Waiwai Hoʻoilina he palapala ʻāina 
mokupuni a he ʻeono palapala ʻāina no kēlā me 
kēia moku i hoʻonui ʻia kona nānā ʻana. Na kēia 
mau palapala ʻāina e kuhikuhi i nā hiʻohiʻona ʻāina, 
nā hiʻohiʻona nani ke ʻike aku, a me nā mea kū i ka 
wā kahiko, pili kūpono ia mau mea i nā ʻāina kiwikā 
me nā ʻāina mahiʻai e kūkulu ʻia ana a maliʻa paha e 
hoʻomāhuahua kauhale ʻia auaneʻi i ka wā e hiki mai 
ana, ʻo ia hoʻi:

• Nā Wahi Pana Helu ʻia (Mokuʻāina/Pekelala)
• Nā Hiʻohiʻona Moʻomeheu
• Nā Wahi Koʻikoʻi e Kipa ai ka Lehulehu
• Nā Loko Iʻa
• Nā Kahawai me nā Wai/Kai
• Nā ʻĀina Wai
• Nā Alaloa
• Nā Palena Moku Hoʻolālā
• Nā Wahi Mahiʻai Maʻa Mau
• Nā Palena Ahupuaʻa
• Nā Koʻakoʻa
• Nā Ala Nani i ka ʻIke a ka Maka
• Nā Pāka Mokuʻāina & Kalana
• Nā Wahi Mālama
• Nā Luawai
• Nā Wahi Lawaiʻa e Hoʻoponopono ʻia
• Nā Wahi Hakahaka Koʻikoʻi ke Loaʻa Aku
• Nā Puʻe One
• Nā Lāhui Hoʻonāwaliwali a Hoʻopilikia Loa ʻia
• He Kaiaola Koʻikoʻi

Nā Hope o nā Palapala ʻĀina Kumu 
Waiwai Hoʻoilina
Penei nā hope o nā Palapala ʻĀina Kumu Waiwai 
Hoʻoilina:

• E hōʻike ʻia nā kumu waiwai ʻāina, moʻomeheu, 
a me nā mea nani i ka ʻike a ka maka, a he mau 
mea nui kēia i ke Kalana o Kauaʻi i manaʻo ʻia e 
mālama mau ʻia. Kuhi ʻia nō nā hiʻohiʻona ʻāina 
nui, e like me nā wahi pana, kahawai, me nā mea 
ʻē aʻe e waiho ala i luna o ka ʻāina, aia nō ma kahi 
o lākou i kuhi ʻia ai. ʻO ke kuhi ʻia ʻana ma luna 
o ka palapala ʻāina o nā wahi kū i ka wā kahiko 
me nā wahi noiʻi ʻike hana lima i ke au i hala, nā 
hiʻohiʻona ʻē aʻe, me nā Ala Nani i ka ʻIke a ka 
Maka, ʻaʻole paha kuhi ʻia me ke mōakāka loa.

• I mea e wae ʻia ai nā hiʻohiʻona ʻāina koʻikoʻi e 
hoʻohuli ʻia he “Kūlohelohe” ma ko ka Papahana 
Laulā Palapala ʻĀina Hoʻohana ʻĀina a e hoʻolilo 
ʻia kona kāʻei ʻāina e like me ia i mea e pale ʻia 
nā ʻāina palipali kūnihinihi a me nā kahawai, 
ʻaʻole e hāneʻe wale aku, me ka hoʻomalu ʻana i 
nā hiʻohiʻona ʻāina, ʻaʻole e kūkulu ʻia o emi aku 
auaneʻi ka nani ke ʻike aku.

• I mea alakaʻi hoʻi i ka wā e hoʻomākaukau ai 
nā Papahana Hoʻolālā Kaiaulu a me ka wā e 
hoʻomākaukau a hoʻoponopono ai paha i nā 
kānāwai a lula hoʻohana ʻāina hoʻi, ʻo ia hoʻi ʻaʻole 
naʻe kaupalena ʻia e kēia mau mea penei: nā 
hoʻoponopono ʻana i ke Kānāwai Hoʻolilo Kāʻei 
ʻĀina Hoʻomaopopo a me nā Palapala ʻĀina 
Hoʻolilo Kāʻei paha, nā kānāwai hoʻohuli kāʻei, 
nā hoʻoponopono ʻana i lula a palena paha o 
nā Wahi Hoʻoponopono Kūikawā (SMA), a me 
ka hoʻomākaukau ʻana i mau kānāwai a lula hou 
paha, e like me ke kānāwai no ke Ala Nani i ka 
ʻIke a ka Maka.

• I mea e kuhi ʻia no nā papahana e lawe ʻia aʻe 
ma ka hoʻolilo ʻana i nā ʻāina a kālā paha o ka 
Mokuʻāina a Kalana paha, e hoʻolilo ʻia nō no 
ka mālama hoʻomau ʻana i nā kumu waiwai 
hoʻoilina.

• I mea alakaʻi i ka wā e ana ʻia ai nā palapala ʻimi 
ʻae no ke kūkulu kaiahale a hoʻohana ʻāina hoʻi, 
ʻaʻole naʻe e hoʻohana hoʻokahi ʻia no ka pāpā 
ʻana ʻaʻole e hoʻohana ʻia he ʻāina i ʻae mua ʻia e 
ke Kānāwai Hoʻolilo Kāʻei ʻĀina Hoʻomaopopo a 
palapala ʻae paha.

5.4 NĀ PALAPALA ‘ĀINA 
PŌULIA

Komo mai nā Palapala ʻĀina Pōulia i loko o kēia 
Papahana Laulā i mea kākoʻo i nā pahuhopu me nā 
kulekele e pili ana i ke ola kūpaʻa ʻana i loko nō o ka 
pōpilikia. Kuhi ia mau palapala ʻāina i nā wahi a puni 
ka mokupuni i nāwaliwali paha i nā pōulia, e like me 
ka wai hālana, ke ahi ʻā wale, me ke kai eʻe. Kuhi pū 
ʻia nā wahi e loaʻa ai nā pono lako koʻikoʻi. Manaʻo ʻia, 
e like me nā Palapala ʻĀina Kumu Waiwai Hoʻoilina, 
i kumu alakaʻi hoʻi nā Palapala ʻĀina Pōulia no ka 
hoʻolālā ʻana i ka hoʻoholo manaʻo no ka hoʻohana 
ʻāina ʻana i ka wā e hiki mai ana, pēlā pū me nā mea 
hoʻopukapuka kālā kapitala. I kekahi manawa nō hoʻi, 
e nānā a hōʻano hou ʻia nā Palapala ʻĀina Pōulia i ka 
wā e puka mai ai nā ̒ ike hou. Ua pākuʻi ̒ ia i nā palapala 
ʻāina ke kuhi ʻana i Kahi e Pākele ai i ke Hiki Mai ke 
Kai Eʻe Loa no ka hōʻike ʻana i nā hopena ʻino ma ka 
ʻaoʻao o ka mokupuni ke loaʻa mai ia ʻano pōulia; eia 
naʻe, ʻo kona hana, ʻo ia ke kuhikuhi ʻana i ka hana e 
pakele ai nā poʻe a kahi maluhia. No ia mea, ʻaʻole 
ia i hoʻohana ʻia i alakaʻi no ka wā e hoʻololi ai i nā 
Palalapal ‘Āina Hoʻohana ʻĀina. Aia ma Pākuʻina D nā 
palapala ʻāina e hōʻakāka ana i ka piʻi mai o ke kai ma 
nā kapuaʻi he hoʻokahi, he 3, a he 6 nō hoʻi no kekahi 
mau wahi o ka mokupuni.
Hōʻike nā Palapala ʻĀina Pōulia i nā:

• Paniwai
• Wahi Hoʻomaluhia no ka Wā Pōpilikia
• Pono Lako Koʻikoʻi
• Alaloa
• Wahi Pakele ke Hiki mai ke Kai Eʻe
• Wahi Pakele ke Hiki mai ke Kai Eʻe Loa
• Kahawai
• Ana ʻAna ke Loaʻa Wale i ke Ahi ʻĀ Wale
• Wahi o ka Wai Hālana

Nā Hope o nā Palapala ʻĀina Pōulia
Penei nā hope o nā Palapala ʻĀina Pōulia:

• Kuhi aku nā Palapala ʻĀina Pōulia i nā wahi i 
ʻike ʻia kona nāwaliwali ke loaʻa wale aku i nā 
pōulia e like me ka wai hālana, ke ahi ʻā wale, 
me ke kai eʻe. Ua kuhikuhi ʻia ia mau wahi ma 
ka hoʻohana ʻana i nā ʻike i loaʻa mua mai a 
nāna e kuhi aku i nā wahi laulā, ʻaʻole paha 
kuhikuhi pono loa ʻia.

• E hoʻohana ʻia ka Palapala ʻĀina Pōulia i alakaʻi 
no ka hoʻolālā ʻana e kuhikuhi aku ai i nā wahi 
i kūkulu ʻia a mau nō kona waiho ʻana, kūpono 
naʻe paha kona hoʻoponopono a hoʻomalu 
hou ʻia ʻana paha. Na ia mau palapala ʻāina hoʻi 
e alakaʻi i nā hoʻoholo manaʻo no ka hoʻohana 
ʻāina nāna e hoʻonohonoho aku i nā papahana 
kūkulu kauhale a me nā pono lako koʻikoʻi, e 
kūkulu ʻia nō ma kahi maluhia.

• E nānā ʻia nā Palapala ʻĀina Pōulia i ka wā 
e hoʻomākaukau ʻia ai nā Palapala Hoʻolālā 
Kaiaulu.

• No ka hoʻomākaukau a hoʻoponopono ʻana 
paha i nā kānāwai a lula hoʻi no ka hoʻohana 
ʻāina, ʻo ia hoʻi kēia, ʻaʻole naʻe kaupalena ʻia 
penei: nā hoʻoponopono ʻana i ke Kānāwai 
Hoʻolilo Kāʻei ʻĀina Hoʻomaopopo a me nā 
Palapala ʻĀina Hoʻolilo Kāʻei hoʻi, nā kānāwai 
loli kāʻei ʻāina, nā hoʻoponopono ʻana i nā 
lula a palena paha o ka Wahi Hoʻoponopono 
Kūikawā (SMA), nā hoʻoponopono ʻana i ke 
Kānāwai Kaiahale, a me ka hoʻomākaukau 
ʻana i nā kānāwai hou a lula hou hoʻid the 
preparation of new ordinances or rules.

• No ka wā e hāpai ʻia ai he papahana hou ma 
lalo o ke kālā Kalana a Mokuʻāina paha.

• I alakaʻi hoʻi i ka wā e heluhelu ʻia ai nā 
palapala ʻimi ʻae no ke kūkulu kaiahale a 
hoʻohana ʻāina hoʻi. ʻAʻole ma ka Palapala ʻĀina 
Hoʻohana ʻĀina o ka Papahana Laulā wale nō e 
pāpā ʻia ai ka hoʻohana ʻāina i ʻae mua ʻia e ke 
Kānāwai Hoʻolilo Kāʻei ʻĀina Hoʻomaopopo, e 
ka palapala ʻae paha.

5.5 NĀ PALAPALA ‘ĀINA ‘ŌNAEPUNI
He mea hou nā Palapala ʻĀina ʻŌnaepuni no kēia 
Papahana Laulā. Kuhi nā palapala ʻāina i nā wahi e 
waiho nei nā ʻōnaepuni no ka wai, ka wai pilau, ka 
hoʻolako uila, a me ka ʻōpala paʻa. Manaʻo ʻia nō e 
hoʻohana ʻia ia mau palapala ʻāina no ka hoʻoholo 
manaʻo ̒ana ma ke ̒ano kūpono e pili ana i ka hoʻohana 
ʻāina i ka wā e hiki mai ana me nā mea hoʻopukapuka 
kālā ʻōnaepuni. I kekahi manawa, e nānā a hōʻano 
hou ʻia paha nā Palapala ʻĀina ʻŌnaepuni i ka wā e 
puka mai ai nā ʻike hou.
The Infrastructure Maps include the following 
information:

• Aia ma loko o nā Palapala ʻĀina ʻŌnaepuni 
kēia mau ʻike:

• Nā Wahi Waiho ʻŌpala Paʻa
• Nā Wahi Lawelawe no ka Wai Pilikino
• Nā Wahi Lawelawe no ka Wai Kalana
• Nā Wahi Hoʻomaʻemaʻe Wai Pilau
• Nā Wahi Pauma ʻAuwai Lawe Mea ʻIno
• Nā Wahi Lawelawe no ka Wai Pilau Pilikino
• Nā Wahi Lawelawe no ka Wai Pilau Kalana
• Nā Wahi Hoʻolako Uila
• Nā ʻĀina Kiwikā Hoʻolilo ʻia no ka Hoʻohana 

ʻĀina na ka Mokuʻāina
• Nā Palena Moku Hoʻolālā
• Nā Alaloa
• Nā Alanui

Nā Hope o nā Palapala ʻĀina 
ʻŌnaepuni
Penei nā hope o nā Palapala ʻĀina ʻŌnaepuni:

• E hōʻakāka ʻia nā ʻōnaehana e waiho nei no 
ka wai, ka wai pilau, ka hoʻolako uila, a me ka 
ʻōpala paʻa. Ua kuhi ʻia nā wahi e waiho nei nā 
pono lako a me nā wahi lawelawe hana ma ka 
hoʻohana ʻana i nā ʻike e kū nei, a e kuhi ʻia nā 
i nā wahi laulā, ʻaʻole paha i kuhikuhi pono loa 
ʻia.

• I hoʻohana like ʻia i kumu alakaʻi me nā 
palapala kulekele ʻē aʻe no ke kuhi a 
haʻakoʻikoʻi ʻana i nā hemahema ʻōnaepuni ma 
nā wahi e kū nei a me nā wahi e wānana ʻia ai 
ka ulu ʻana aʻe.

• I kuhi ʻia nō ma ka hoʻomākaukau ʻana 
i nā Palapala Hoʻolālā Kaiaulu a me ka 
hoʻomākaukau a hoʻoponopono ʻana paha 
i nā kānāwai a lula hoʻohana ʻāina hoʻi, ʻo 
ia hoʻi, ʻaʻole naʻe kaupalena ʻia penei: nā 
hoʻoponopono ʻana i ke Kānāwai Hoʻolilo Kāʻei 
ʻĀina Hoʻomaopopo a me nā Palapala ʻĀina 
Hoʻolilo Kāʻei hoʻi, nā kānāwai loli kāʻei ʻāina, 
nā hoʻoponopono ʻana i nā lula a palena paha 
o ka Wahi Hoʻoponopono Kūikawā (SMA), nā 
hoʻoponopono ʻana i ke Kānāwai Kaiahale, a 
me ka hoʻomākaukau ʻana i nā kānāwai hou a 
lula hou hoʻi.

• I alakaʻi hoʻi i ka wā e heluhelu ʻia ai nā 
palapala ʻimi ʻae no ke kūkulu kaiahale a 
hoʻohana ʻāina hoʻi. ʻAʻole ma ka Palapala ʻĀina 
Hoʻohana ʻĀina o ka Papahana Laulā wale nō e 
pāpā ʻia ai ka hoʻohana ʻāina i ʻae mua ʻia e ke 
Kānāwai Hoʻolilo Kāʻei ʻĀina Hoʻomaopopo, e 
ka palapala ʻae paha.

5.6 NĀ PALAPALA ‘ĀINA PONO LAKO NOA I KA 
LEHULEHU
He mea hou nā Palapala ʻĀina Pono Lako Noa i ka 
Lehulehu no ka Papahana Laulā. Kuhi nā palapala 
ʻāina i nā wahi e waiho nei nā pono lako noa i ka 
lehulehu ma Kauaʻi. Ua manaʻo ʻia e hoʻohana ʻia ia 
mau palapala ʻāina i mea kuhi ʻia no ka hoʻolālā ʻana i 
nā pono lako noa i ka lehulehu a me nā hana lawelawe 
e kākoʻo i nā hoʻohana ʻāina me ka hoʻomāhuahua 
kauhale i ka wā e hiki mai ana. I kekahi manawa, e 
nānā a hōʻano hou ʻia hoʻi nā Palapala ʻĀina Pono 
Lako Noa i ka Lehulehu i ka wā e puka mai ai nā 
ʻike hou. He wahi laulā nā Palapala ʻĀina Pono Lako 
Noa i ka Lehulehu e kuhi ʻia, ʻaʻole paha e hōʻoia i 
ka loaʻa a loaʻa ʻole paha o nā pono lako kūpono a 
hana lawelawe paha i mea a kākoʻo a hōʻole ai paha i 
kekahi palapala noi hoʻohana ʻāina.

Penei nā ʻike ma loko o nā Palapala ʻĀina Pono Lako 
Noa i ka Lehulehu:

• Nā Kikowaena Kauhale
• Nā Hale Lawe Leka
• Nā Kula
• Nā Hale Mākaʻi
• Nā Awakūmoku
• Nā Haukapila
• Nā Kikowaena Kiwikā
• Nā Wahi Hoʻoponopono Kanaka
• Nā Kahua Mokulele
• Nā Hale Kinai Ahi
• Nā Pāka
• Nā Palena Moku Hoʻolālā
• Nā Alaloa
• Nā Wahi Pakela ke Hiki Mai ke Kai Eʻe Loa

Nā Hope o nā Palapala ʻĀina Pono 
Lako Noa i ka Lehulehu
Penei nā hope o nā Palapala ʻĀina Pono Lako Noa i 
ka Lehulehu:

• E kuhi ʻia nā wahi o nā pono lako noa i ka 
lehulehu e waiho nei. Ua kuhi ʻia ia mau pono 
lako ma ka hoʻohana ʻana i nā ʻike e waiho nei 
a no kuhi ʻia nō nā wahi i manaʻo ʻia he wahi 
laulā nō ia, ʻaʻole naʻe paha kuhikuhi pono ʻia.

• I hoʻohana ʻia i kumu alakaʻi no ke kuhi ʻana 
i nā wahi e kū nei, eia naʻe ua kūpono paha 
ke kūkulu ʻia he mau pono lako hou aku, a he 
mau hana lawelawe, a he palapala hoʻolālā no 
ka hoʻēmi a hoʻoneʻe ʻana paha i kahi ʻē aku. 
I hōʻoia nō nā pono lako i ka lawa o nā pono 
lako e kūkulu ʻia ma nā wahi e hoʻomāhuahua 
kauhale ʻia i ka wā e hiki mai ana.

• I laʻana e kuhi ʻia no ka hoʻomākaukau ʻana i 
nā Palapala Hoʻolālā Kaiaulu me nā Papahana 
Lawehana Kūpono.

ʻElua Palapala ʻĀina Lawelawe ʻŌhua o ka Papahana 
Laulā. ʻO kekahi, hōʻike ʻia nō nā hoʻoponopono 
ʻana e kū nei a me nā hana i hoʻolālā ʻia no ka 
maikaʻi o nā alanui, ma pūnaewelewele alanui, a 
me nā alanui hoʻohana ʻōʻā ʻia. ʻO kekahi aku, kuhi 
ʻia nā hoʻoponopono ʻana e kū nei no ka ʻōnaehana 
lawelawe ʻōhua. Manaʻo ʻia e hoʻokāʻoi ʻia ana ma 
nā Palapala Hoʻolālā Kaiaulu a Hoʻokō Hana hoʻi ʻo 
nā hoʻoponopono kū i ke kaiaulu, e like me nā ala 
hele wāwae me nā ala holo paikikala. Aia nā kī o ia 
mau palapala ʻāina ma Pākaukau 5-1 me Pākaukau 
5-2, ma ia kaʻina nō. I kekahi manawa, e nānā a 
hoʻoponopono ʻia nā Palapala ʻĀina Lawelawe ʻŌhua 
i ka wā e puka mai ai nā  ʻike hou. He wahi nō nā 
Palapala ʻĀina Lawelawe ʻŌhua e kuhi ākea aku ai, 
ʻaʻole nō e hoʻohana ̒ ia no ka hōʻoia ̒ ana i ka loaʻa me 
ka ʻole o kekahi pono lako i lawa kona pono a me nā 
hana lawelawe paha, i mea e kākoʻo a hōʻola ai paha 
i kekahi ʻano hoʻohana ʻāina i noi ʻia.
Ua nānā ʻia nā palapala kumu i mea e kuhi ai i nā 
hoʻoponopono ʻana e wānana ʻia nei no ka lawelawe 
ʻōhua a hiki ka makahiki 2035:

• Kauaʻi Transit Feasibility Study (2016): KTFS
• Kapa‘a Transportation Solutions (2015): KTS
• Bike Plan Hawai‘i (2003): BPH
• South Kauaʻi Community Plan (2015): SKCP
• Līhuʻe Community Plan (2015): LCP
• Kīlauea Town Plan (2005): KTP
• West Side Path Alternatives (2012): WSPA
• North Shore Path Alternatives (2012): NSPA
• Kauaʻi State Transportation Improvements 

Program (FY 2015-2018): KSTIP
Aia ma ka palapala ʻāina nā ʻike penei, kuhi pū ʻia nā 
kumu ʻike pili kūpono:

• Nā Alanui e Waiho nei
• Nā Alanui e Kūkulu ʻia Auaneʻi: KTS, SKCP, LCP, 

KTP, STIP
• Nā Ala Hoʻohana ʻŌʻā ʻia (nā ala e waiho nei 

me nā ala e kūkulu ʻia ana): ke Kalana o Kauaʻi 
(nā ala e waiho nei)

• NSPA, STIP
• Palena Hoʻolālā Moku: Hawaiʻi DBEDT (1983)
• Alaloa: Ko ka Mokuʻāina ʻo Hawaiʻi Keʻena 

Lawelawe ʻŌhua (2009)

Lawe ʻia ʻo Kiʻi 5-37 mai loko mai o ka palapala ʻimi 
ʻike ʻo ke Kauaʻi Transit Feasibility Study (2017).

Nā Hope o nā Palapala ʻĀina 
Lawelawe ʻŌhua
Penei nā hope o nā Palapala ʻĀina Lawelawe ʻŌhua:

• I kuhi ʻia nā wahi i hoʻolālā nui ʻia nā 
hoʻoponopono ʻana no ko Kauaʻi 
pūnaewelewele lawelawe ʻōhua i loko o ka wā 
hoʻolālā o ka Papahana Laulā. Ua kuhi ʻia nā 
hoʻoponopono ʻana i hoʻolālā ʻia e like me ka 
loaʻa o nā palapala hoʻolālā. Kuhi ʻia nā wahi o 
ia mau hoʻoponopono ʻana ma ke ʻano laulā, 
ʻaʻole paha kuhikuhi pono loa ʻia.

• I kumu alakaʻi no ke kuhi ʻana i nā wahi e 
hemahema nei i ka maikaʻi ʻole o kona mau 
pono lako a hana lawelawe paha. E hōʻoia 
ʻia nō ke kākoʻo ʻia ʻana o ka hoʻomāhuahua 
kauhale o ka wā e hiki ana e ka lawa kūpono o 
nā pono lako o nā ʻano like ʻole.

• I mea e kuhi ʻia ma ka wā hoʻomākaukau i nā 
Palapala Hoʻolālā Kaiaulu a Hoʻokō Hana hoʻi.

Pākaukau 5-1 Kī Palapala ʻĀina no ko Kauaʻi Pūnaewelewele Alanui a Lawelawe ʻŌhua

NĀ HOʻOPONOPONO ʻANA I NĀ ALANUI E WAIHO NEI
1. Hoʻoponopono iā Alanui Hoʻohana ̒ Ōʻā ̒ ia ̒ o Kīlauea a hiki i ka Hale Ipukukui o Kīlauea me ka Puʻuhonua 
Aupuni no nā Holoholona Laka ʻOle
2. Nā hoʻoponopono o nā ʻano like ʻole iā Alanui Kawaihau
3. E hoʻākea ʻia ka paukū ʻākau o ke Ala Māʻalo o Kapaʻa i ʻelua nō ona ala ʻololī a ʻelua ʻano hulina mai ka 
hopena ʻākau o ke Ala Māʻalo a hiki i ke ala kaʻapuni o Alanui Olohena
4. Nā hoʻoponopono wilikī ʻana i nā
5. E waele ʻia he alahāiki hou aku ma Alaloa Kūhiō mai ka ʻaoʻao hema o Ala Māʻalo o Kapaʻa a hiki i Alanui 
Kuamoʻo
6. Hoʻolōʻihi ʻia aku o ke ala hāiki huli ʻākau ma Alanui Haleʻīlio ma Alaloa Kūhiō
7. E waele ʻia he alahāiki hou aku ma Alaloa Kūhiō mai Alanui Kuamoʻo a hiki i Alaloa Kapule
8. Hoʻoholomua ʻia nā hoʻoponopono ʻana o ko Līhuʻe Papahana Pūʻulu Kālā TIGER
9. Papahana Hoʻomāmā Paʻa Alanui ma Alaloa Kaumualiʻi mai Alanui Anonui a hiki i Alanui Maluhia
10. Nā hoʻoponopono o nā ʻano like ʻole iā Alanui Poʻipū
NĀ ALANUI HOU
11. (a) Alanui Komo Hou o Kīlauea me (b) Hoʻolōʻihi ʻia aku ʻo Alanui Komo Hou o Kīlauea 
12. Nā Hoʻopili ʻana ma waena o Ala Māʻalo o Kapaʻa me nā Kaiahale
13. Nā Hoʻopili ʻana ma waena o Alaloa Kūhiō me Ala Māʻalo o Kapaʻa
14. Nā Hoʻopili ʻana ma waena o Alanui Kuamoʻo me Alanui Māʻalo
15. Ala Mauka o Līhuʻe
16. Lālā ʻĀkauo ke Alanui Hele Komohana
NĀ ALA HELE HOʻOHANA ʻŌʻĀ ʻIA
17. Ala Hele ʻAoʻao ʻĀkau (e kuhi ʻia auaneʻi nā wahi ona me nā wā ma hope aku)
18. Hoʻopau ʻia ka waele ʻana iā Ke Ala Hele Makalae mai ka lae ʻo Ahihi a hiki i Anahola
19. Hoʻopau ʻia ka waele ʻana iā Ke Ala Hele Makalae mai ka lae ʻo Ahihi a hiki i Līhuʻe
20. Ala Hele ʻAoʻao Hema (ʻike iā Papahana Kaiāulu o Kauaʻi Hema)
21. Ala HEle ʻAoʻao Komohana (Wā 1 mai Hanapēpē Taona a hiki i Salt Pond me Waimea a hiki i Kekaha. E kuhi 
ʻia auaneʻi nā wā a hoʻonohonoho ʻana ma hope aku)

Ua helu papa ʻia mai nā papahana ma kēia pākaukau e like me ko lākou koʻikoʻi. Kuhi aku nā helu iā Kiʻi 5-36, 
nāna e hoʻonohonoho ana i kēia mau papahana ma ko lākou wahi. ʻO nā papahana ʻē aʻe e helu ʻole ʻia mai 
ma ʻaneʻi, ʻo ia hoʻi ka palekana (e like me nā Ala Palekana e Hele ai i ke Kula a me nā hoʻoponopono ʻana i nā 
huina alanui) me ka mālama ʻana i ka ʻōnaehana (e like me ka waele hou ʻana me ka hōʻano/hoʻoponopono 
ʻana i nā uapo). Helu ʻia nā papahana waele ala holo paikikala ma nā palapala hoʻolālā kaiāulu a ma ka 
Papahana Hoʻoponopono Lawelawe ʻŌhua o Kapaʻa kekahi.

Kiʻi 5-36 Palapala ʻĀina o nā Ala Holo Kaʻa ʻŌhua ma Kauaʻi 
Mokupuni
E Hōʻike ana i ka Pihanaʻū o nā Alanui, nā Ala Holo, nā Ala Kaʻana ʻia, 
a me nā Ala Nānaina ʻĀina

He Palena Moku Hoʻolālā

He Alaloa

He Alanui

He Ala Hoʻohana ʻŌʻā ʻia e Kū nei

He Ala Hoʻohana ʻŌʻā ʻia i Kēia Mua aku

Na Hoʻoponopono i nā Ala e Kū nei

Nā Ala o Kēia Mua aku

He Alanui Nānaina ʻĀina

Papa Kuhikuhi 5-2 Nā Papahana Alakau Pihana‘ū Ko‘iko‘i 

ʻAʻole hoʻokaʻina ʻia ma ke koʻikoʻi.

NĀ KAʻA ʻŌHUA KAUʻĀPANA
1. Hoʻoholo i mau kaʻa ʻōhua kauʻāpana

• Kaʻa ʻŌhua ma ka Huli ʻĀkau (mai ka Hale Ipu Kukui o Kīlauea a Kēʻē)
• Kaʻa ʻŌhua ma ka Huli Hikina(mai ka Lydgate Pāka a ke kai o Keālia)
• Hana hou ʻia nā kaʻa ʻōhua ma Wailua a me Kapahi
• Hana hou ʻia nā kaʻa ʻōhua o Līhuʻe
• Kaʻa ʻŌhua ma Poʻipū-Kōloa
• Kaʻa ʻŌhua mai Hanapēpē a i Kōloa

NĀ ALA KAU NUI
1. Hana hou a hoʻonui i ka holo pinepine o nā kaʻa ʻōhua ma nā wahi kau nui

Kiʻi 5-37 Palapala ʻĀina Lawelawe ʻŌhua o Kauaʻi

Kumu: Kaua’i Transit Feasibility Study, Nelson\Nygaard Consulting Associates, Inc., 2017

Ka Nuʻukia Ōmua o ke Kaʻa ̒Ōhua o Kaua i̒: Nā Mea ̒ē aʻe e Manaʻo ̒ ia nei

Nā Helena Maʻa Mau Nā Helena Wikiwiki

Helena Kalāheo-Kapaʻa

Helena Kekaha-Līhuʻe
Helena Hanalei-Līhuʻe

Helena Wikiwiki Hanalei-Līhuʻe

Helena Wikiwiki Kekaha-Līhuʻe
Helena Wikiwiki Kauaʻi 
Komohana-Poʻipū
Helena Wikiwiki Poʻipū-Līhuʻe

Nā Kaʻa Lawe ʻŌhua Kūloko Nā Kaʻa ʻŌhua Lawe Hoʻonanea
Hāpai ʻia no ka Future Alternative Revenue Sources

Kaʻa Lawe ʻŌhua Hikina

Kaʻa Lawe ʻŌhua ʻĀkau

Kaʻa Lawe ʻŌhua Hema

Kaʻa Lawe ʻŌhua Līhuʻe

Kaʻa Lawe ʻŌhua Puhi
Kaʻa Lawe ʻŌhua Kapahi-
Wailua
Kaʻa Lawe ʻŌhua Kauaʻi 
Komohana

E holo ana kekahi mau kaʻa lawe ʻōhua hou 
aku ma waena o Kīlauea me ka Puʻuhonua 
Aupuni no nā Holoholona Laka ʻOle ma ka 
Hale Ipukukui o Kīlauea ke hāmama i ka 
poʻe hoa kipa.

He mau helena i ke 
Kula Waena o Kapaʻa

Aia ka hoʻākea ʻana o ke alanui 
ma nā ʻāina hoʻopulapula o Wailua 
i ka hoʻoponopono ʻana i ka uapo 
hoʻokahi nō ala ʻololī

E kaulapa ʻia nā hele ʻana no ka lawe 
hikiwawe ʻana (ma 30 minuke) ma Kalāheo 
a me Kapaʻa

Hoʻopili ʻia nā helena 
hikiwawe ma Kalāheo ma 
ka minuke

Nā helena kikoʻī i PMRF

Pāka ʻo Lydgate

Ua waiho ʻia nō kēia ʻaoʻao, ʻaʻole i paʻi ʻia.

Ua manaʻo ʻia e hoʻohana ʻia nā palapala ʻāina me ke kuhi aku kuhi mai 
kekahi i kekahi i ka wā e hoʻolālā ai i nā palapala noi hoʻohana ʻāina a me 
nā kulekele hoʻi.

Ka Pili Kahakai o ʻAnini, Huli ʻĀkau

